RESUMO DA XUNTANZA DA PERMANENTE DA XUNTA DE
PERSOAL DOCENTE DE PONTEVEDRA CO XEFE TERRITORIAL DA
CONSELLERIA CELEBRADA O MERCORES DiA 23 DE SETEMBRO
DE 2015, ENTRE AS 10 h. E AS 13.15 h.

Asisten o Xefe Territorial, Inspector Xefe, Secretario e representantes de
CIG, STEG, FETE-UXT, CSIF e ANPE. Desculpa inasistencia CC.OO.

A Orde do Dia foi a seguinte:

1. Lectura e aprobacion das actas anteriores de 27 de maio, 1
de xullo e 2 de setembro de 2015.

Adiouse a aprobacién definitiva destas actas ata unha vindeira xuntanza,
na que haberd que tratar tamén a acta desta propia reunion.

2. Temas pendentes xuntanzas anteriores.

2.1. Estado das xestions sobre obras no CEIP Rubians de
Vilagarcia

STEG reclama unha solucién & problematica existente, que pasa por
sentarse a unha mesma mesa xa Concello de Vilagarcia, Comunidade
educativa do CEIP Rubidns, Deputacién provincial e Xefatura Territorial
da Consellaria para ver cales son as obras de reforma/arranxo que hai
que emprender urxentemente no ximnasio (con base no Informe Técnico
feito pola Unidade Técnica da Consellaria en maio) e como se reparte o
custe desas obras, ou, en caso alternativo, se esa é a vontade do Concello
e da Comunidade educativa, afrontar mancomunadamente coa
Consellaria e a Deputacién a construcion dun novo pavillon polideportivo.

STEG considera un escandalo as falsas promesas de financiamento dun
novo pavillon feitas en campafna electoral polo anterior presidente da
Deputacion, mais non entende tampouco a posicién de negativa a
sentarse de inmediato nunha mesa de didlogo por parte do Xefe
Territorial para desbloquear a situacion, porque as choivas da semana
pasada trouxeron goteiras, co conseguinte perigo, as actuais instalaciéns
do ximnasio.

STEG entende que o dereito do alumnado dese colexio ten que primar
sobre consideracions politicas e partidistas que poidan existir neste
asunto e insta ao XT a convocar as partes con urxencia a procura dun
acordo de financiamento das obras necesarias.

2.2. Orde de avaliacion e programacions. Vai a CCEOU
elaborar un guia? Cando?

O XT, a pregunta de varias organizacions sindicais, confesa que non sabe
ainda cando vai sair a Orde de avaliacién de Primaria e reconiece que non
ten unha explicacién plausibel para tanta demora. Confesa que se ten
dirixido en reiteradas ocasions ao staff da Consellaria para urxir esa



publicacion.

Canto ao guia, estase estudando na Consellaria o emprego dunha
amplicacién informatica, semellante & que xa existe para FP, que poderia
servir de apoio no proceso de elaboracién das programaciéons. Reitera a
oferta de charlas do CEFORE a demanda dos centros que o desexen e
reitera o compromiso de certa flexibilidade nos prazos para a entrega das
programacions que tefien que se adaptar 4 LOMCE.

2.3. Prevision de aumento de vacantes para implantacion do
22 curso de FPBasica. Cantos grupos van funcionar?

Todo o alumnado con praza en 12 de FPBdsica no curso pasado ten praza
agora no mesmo centro en 22, agas alguns alumnos de Baiona, que en
principio deben desprazarse ao Valminor.

3. Vacantes reclamadas polos centros e informe Torre-Illa.

Desculpase o XT por non ter enviado a relacién de vacantes informadas a
Permanente da Xunta de Persoal.

A seguir repasanse as demandas de vacantes formuladas para o IES Luis
Seoane, o CEIP Pio Cabanillas de Dozdén, o colexio de Souto-Donas
(Gondomar), a EEI de A Modia, o CEP Carballeira, o CEIP Manuel Garcia
de Oia, o CEIP San Martifio de Pontevedra, o CEIP Varela Buxan, o CEIP
de Randufe, o CEIP de Pontesampaio, o CEE Principe Felipe, o “Grupo”
de Marin, o CEIP do Hio (Cangas), o colexio Raifia Aragonta de Salceda, o
CRA de Meis, o colexio Torre-Illa de Arousa, o CEIP A Escardia, o colexio
Fontescura de Vigo, o colexio de Firan-Teis, o CEIP Suarez Marquier, o
Ricardo Mella de Vigo e a EEI de Berducedo (Moana). Do ditame por
parte de XT sobre cada unha destas vacantes demandadas informa via
email a propia Permanente da Xunta de Persoal aos centros implicados.

Abordase por parte de CIG e STEG a problematica concreta que afecta ao
colexio Torre-Illa, para rexeitar a negativa do XT a conceder finalmente o
desdobre das aulas de 19 de Primaria, con 25 e 26 alumnos,
respectivamente.

4. Imposicion da materia de relixién nalguns centros como
alternativa as materias de libre configuracion.

STEG formula a sua queixa sobre este particular, por canto a
Administracion crea situacions discriminatorias ao adxudicarlle 1 hora &
materia de Relixion e non ofertar outra con esa mesma carga horaria.

No DOG n? 120 do 29/06/2015 publicase o DECRETO 86/2015, do 25 de
xufo, polo que se establece o curriculo da educacion secundaria
obrigatoria e do bacharelato, no que se concreta a implantaciéon da
LOMCE en 12 de BAC. Desde o STEG queremos denunciar que este



Decreto non garante a igualdade de oportunidades para o alumnado &
hora de escoller materias, moi particularmente no caso do alumnado que
non queira cursar a materia de relixion, reducindolle a optatividade
respecto ao alumnado que si a curse. Pédese dar tamén, directamente,
gque o alumnado se vexa forzado a escoller esta materia de relixién se
desexa cursar algunhas materias concretas (0 que soe ser habitual, por
ter o bacharelato un forte caracter de especializacién).

A explicacion de como pode ser isto posible sen vir enunciado
explicitamente asi no decreto agéchase detras de duas decisions tomadas
arbitrariamente desde a Consellaria de Educacién. Explicamos
brevemente o recollido no Decreto, xa que a redaccién do mesmo impide
detectar esta situacién ata que, como ten acontecido, se elaboran as
follas de matricula do alumnado a partir das instruciéns recollidas no
decreto. No artigo 30 do decreto recéllese que todo o alumnado de
bacharelato ten que cursar 6 materias troncais (algunhas con caracter
obrigatorio -Filosofia, Lingua Galega, Lingua Espafiola, Idioma
estranxeiro- e outras que dependen da modalidade e o itinerario que se
escolla de bacharelato). Ata aqui - puntos 1 ao 3 do artigo 30- non hai
ningdn problema...

O problema vén no punto 4 b, onde se explica que o alumando debe
cursar entre dudas ou tres materias dunha listaxe de materias que poden
ser de 4, 3, 2 ou 1 hora semanal. A suma total de horas semanais entre
estas materias debe ser 6. As combinacions posibles son, xa que logo,
4+2, 3+3, 2+2+2 e 3+2+1. Nesta ultima posibilidade é onde aparece o
efecto discriminatorio. Xa resulta un tanto arbitrario determinar as
razons polas que unhas materias tefien mais niumero de horas ca outras.
Mais a causa da discriminacién de facto que denunciamos deriva de que a
Unica materia de 1 hora que se oferta obrigatoriamente por orde da
Consellaria é a de Relixién, o que obriga ao alumnado que elixa cursar
unha materia de 3 horas e outra de 2 a completar o seu “cupo” de 6 horas
collendo Relixién, xa que a administracion educativa non garante ao
alumnado a oferta doutra materia alternativa de 1 hora semanal. Vexamos
exemplos na modalidae de Ciencias... Unha alumna que queira escoller
Tecnoloxia Industrial (3 horas) e TIC (2 horas), teria que coller
obrigatoriamente a materia de Relixion para completar o cupo de 6 horas.
A Consellaria non ten feito nada para garantirlle a oferta de unha
alternativa a relixion...

Idéntica situaciéon se produce coas demais modalidades de Bacharelato.

A Xunta ten que explicarlle & sociedade por que ao lexislar sobre materias
de libre configuracién autondémica - como son Antropoloxia, Roboética ou
Literaturas Hispanicas - non lexislou unha materia alternativa 4 Relixién
de idéntico status e carga horaria - de 1 hora semanal e integrada no
bloque de materias especificas -, como lle demandou xa o STEG na fase
de alegacions ao decreto, meses atras, o que teria impedido que esta
situacién se producise.

Para o STEG soO existen duas respostas posibles a esta pregunta: a
primeira, “a menos mala”, é a ineptitude 4 que nos ten afeita esta



Consellaria; a segunda, gravisima, é o desprezo absoluto desta
administracién por un dereito bdasico garantido en todo o noso
ordenamento xuridico: a non discriminacion por razén de relixion. De
tratarse dunha situacion que a Consellaria non contemplou, debe
rectificar inmediatamente este erro. De non reconecer o mesmo, o STEG
estuda emprender accions legais que contribiian a mellorar o xa abultado
récord de sentenzas condenatorias que ostenta a actual administracion
educativa.

Para o STEG resulta intolerable a resposta da administracién ante a nosa
denuncia, na que opta unha vez mais por apelar & tan manida “autonomia
dos centros”, xa que, argumenta, estes poden ofertar as materias
alternativas que consideren. A falacia deste argumento - ademais do
indignante que resulta a interpretacion que a Consellaria fai do concepto
de “autonomia dos centros” - é que esquece que € obriga da
administracién velar polo respecto aos dereitos fundamentais do
alumnado e que este valor, como non pode ser menos, é superior ao da
autonomia dos centros.

A administracién que non lexisla para garantir un dereito nin garante aos
centros os medios humanos necesarios para cubrir a posible demanda,
atrévese a responsabilizar aos centros do resultado ultimo? Garante a
administracién, poiamos por caso, que 4 alumnas e alumnos que non
queiran cursar Relixién poderan cursar a alternativa que se oferte ainda
que o grupo sexa reducido? Ou obrigara ao alumnado a renunciar as suas
optativas?

Mesmo no caso de que os centros acorden ofertar algunha materia de 1
hora como suxire a administracién, de non tratarse de contidos
alternativos & relixién sendén outra materia calquera, seguiriamos a ter
unha situacién discriminatoria, por poder o alumnado que acepte a
relixion na escola escoller entre diias materias de 1 hora, mentres que o
alumnado que non acepta a relixion sé poderia escoller unha.

Xa que logo, mirese como se mire, a conclusién é sempre a mesma:
discriminacién. Non ¢ un resultado sorprendente, se temos en conta que
o decreto susténtase sobre a mesma premisa falsa introducida pola
LOMCE: que a Relixion é unha materia mais, como outra calquera, como
se a este pais non tivese chegado ainda a Ilustracion...

5. Rolda de intervencions.

ANPE demanda que se unifiquen criterios sobre os conceptos “sesiéns” e
“horas”.

ANPE formula a stia queixa pola cesion dun espazo escolar en Arbo para
a celebracién no veran dun concerto de rock, onde se fixo propaganda e
consumo de determinadas sustancias e se exhibiron determinados
simbolos politicos.

ANPE pregunta sobre os criterios que se barallan a hora de adxudicar a
un centro determinadas modalidades do Bacharelato.



FETE pregunta sobre o amparo legal que pode ter que en determinados
centros escolares se estean a facer nomeamentos de “coordinacion de
ciclo” e se estean a facer reducions de horario por ese concepto. O XT
reposta que o amparo legal é ningin, porque legalmente xa non existe
ese posto.

STEG pregunta sobre o amano das deficiencias na rede de conexién
informatica no IES A Basella, de Vilanova de Arousa.

STEG pregunta sobre a previsién de libramento orzamentario de 7.000 €
e comezo de obras de insonorizacion do pavillon deportivo do IES A
Basella, de Vilanova de Arousa.

STEG solicita envio inmediato de equipos informaticos ao colexio de
Armenteira (Meis), vitima dun roubo durante o veran que o deixou sen
apenas material na aula correspondente. STEG agradece a prontitude do
XT en enviar tres portatiles ao centro para poder comezar o curso, mais
solicita que se bote man de recursos que poida haber no almacén da
Consellaria para dotar sequera provisoriamente de ordenadores usados
ese centro mentres non poidan reponerse uns de tanta
calidade/actualizacion como os que foron roubados.

STEG pregunta pola circular que estd enviado aos centros unha
determinada empresa privada para reclamar o pagamento dun canon por
uso nos centros de material audiovisual e esixe da XT o envio dunha
circular aos centros con instrucions claras e precisas sobre se debe
facerse caso ou non a esa circular, que STEG considera intolerabel.

STEG fai referencia 4 problematica que un ano mais se esta a dar no seo
dos Conservatorios, pola adscricion de persoal de Secundaria de Musica a
eses centros, en detrimento das listas de interinidade especificas para ese
tipo de centros e solicita que a Consellaria arbitre soluciéns inmediatas
para evitar que cada comezo de curso reborte este conflito de intereses.

CIG pregunta pola posibilidade de concesion dun segundo xefe de
estudos para o IES Castro Alobre, de Vilagarcia de Arousa. O XT nega
que exista amparo legal para ese nomeamento.

CIG pregunta sobre a obriga dos Departamentos de Orientacién de
elaborar informes para acompanar as solicitudes de bolsas de estudos
para alumnado con n.e.a.e. O XT responde que ¢ un traballo que entra
dentro das suas funcidéns e que beneficia a moitas familias, pois desde o
ministerio reclaman esa documentacion e ralentizan a resolucion das
solicitudes que carecen dese informe.

O Xefe Territorial informa a Permanente da Xunta de Persoal, como é
preceptivo, sobre a imposicion dunha sancién por falta grave, logo do
correspondente expediente, de tres meses de suspension a unha
profesora da EOI de Vilagarcia de Arousa, por falta de rendemento no
traballo.



Non habendo madis asuntos que tratar, levantouse a sesion.

A vindeira xuntanza da Permanente da Xunta de Persoal co Xefe
Territorial de Pontevedra madrcase, en principio, para o mércores 21 de
outubro as 10 horas. A Permanente reunirase o 7 de outubro para
elaborar a orde do dia desa xuntanza.



